
Informazzjoni ġenerali dwar din il-gwida  
Din il-gwida għandha l-għan li tipprovdi fehim aħjar tal-leġiżlazzjoni tal-UE (ara l-Anness 1) 
rigward il-mini One Stop Shop, kif ukoll l-ispeċifikazzjonijiet funzjonali u tekniċi għall-
iskemi speċjali, kif adottata mill-Kumitat Permanenti dwar il-Kooperazzjoni Amministrattiva 
(SCAC). Ippubblikata aktar minn sena qabel id-data tal-implimentazzjoni tal-leġiżlazzjoni l-
ġdida, hi mistennija li tippermetti lill-Istati Membri biex jittrasponu l-leġiżlazzjoni u jwaqqfu 
s-sistemi tal-IT tagħhom b’mod iktar uniformi u biex jipprovdu lil persuna taxxabbli bl-
informazzjoni meħtieġa biex tadatta ruħha għar-regoli l-ġodda fil-ħin. 

Din il-gwida se tiġi kkomplementata b': 

- Linji gwida addizzjonali dwar il-verifika tal-mini One Stop Shop, 

- Noti ta’ spjegazzjoni fis-seħħ tar-regoli ta’ provvista għal servizzi ta’ 
telekomunikazzjoni, ta’ xandir u  servizzi pprovduti elettronikament. 

Din il-gwida hi xogħol ta' kollaborazzjoni: għalkemm in-noti jinħarġu mid-DĠ TAXUD 
għall-preżentazzjoni fil-websajt, huma r-riżultat ta' diskussjonijiet fil-fond mal-Istati Membri.  

L-Istati Membri taw kontribut l-ewwel permezz ta’ sessjoni ta' ħidma Fiscalis dwar il-mini 
One Stop Shop li saret f’Nikosija f’Mejju 2013 u mbagħad wara diskussjonijiet fl-SCAC. 

Din il-gwida ma torbotx legalment u hija biss gwida prattika u informali dwar kif il-liġi tal-
UE u l-ispeċifikazzjonijiet tal-UE għandhom jiġu applikati fuq il-bażi ta’ opinjonijiet tad-DĠ 
TAXUD. 

Din il-gwida hi xogħol li għadu għaddej: mhuwiex il-prodott finali imma tirrifletti l-istat 
attwali f'ċertu punt ta' żmien skont l-għarfien u l-esperjenza disponibbli. Fuq perjodu ta’ 
żmien, huwa mistenni li elementi addizzjonali jistgħu jkunu meħtieġa. 
 

Sfond 
Il-mini One Stop Shop jidħol fis-seħħ fl-1 ta’ Jannar 2015 u se tippermetti lil persuni 
taxxabbli li jfornu servizzi ta’ telekomunikazzjoni, servizzi ta’ xandir bir-radju u televiżjoni u 
servizzi pprovduti elettronikament lil persuni mhux taxxabbli fi Stati Membri fejn ma 
jkollhomx stabbiliment li jdaħħal fil-kontabilità tiegħu l-VAT dovut fuq dawk il-provvisti 
permezz ta’ portal tal-web fl-Istat Membru fejn dawn ikunu identifikati. Din l-iskema hija 
fakultattiva, u hija miżura ta’ simplifikazzjoni wara l-bdil għall-post tal-VAT tar-regoli ta' 
provvista, fis-sens li l-provvista sseħħ fl-Istat Membru tal-klijent, u mhux fl-Istat Membru tal-
fornitur. Din l-iskema tippermetti dawn lill-persuni taxxabbli biex jiġi evitat li jirreġistraw 
f’kull Stat Membru ta’ konsum. Il-mini One Stop Shop tirrifletti l-iskema fis-seħħ sal-2015 
għal provvisti ta’ servizzi forniti b’mezzi elettroniċi lil persuni mhux taxxabbli minn fornituri 
mhux stabbiliti fl-Unjoni Ewropea.  
 
Fil-prattika, skont l-iskema, persuna taxxabbli li hija rreġistrata għall-mini One Stop Shop fi 
Stat Membru (l-Istat Membru ta’ Identifikazzjoni) tippreżenta elettronikament kull trimestru 
dikjarazzjonijiet tal-VAT tal-mini One Stop Shop bid-dettalji tal-provvisti tas-servizzi ta’ 
telekomunikazzjonijiet, ta’ xandir u servizzi forniti b’mezzi elettroniċi lil persuni mhux 
taxxabbli fi Stati Membri oħra (l-Istat(i) Membru(i) ta’ konsum), flimkien mal-VAT dovut. 

Dawn id-dikjarazzjonijiet, flimkien mal-VAT imħallsa, huma mbagħad trażmessi mill-Istat 
Membru ta’ Identifikazzjoni lill-Istati Membri korrispondenti ta’ konsum permezz ta' netwerk 
ta’ komunikazzjoni sikura.  
 
Id-dikjarazzjonijiet tal-VAT tal-mini One Stop Shop huma addizzjonali għad-dikjarazzjonijiet 
tal-VAT li persuna taxxabbli tagħti lill-Istat Membru tagħha skont l-obbligi domestiċi tagħha 
tal-VAT.  
 
Il-mini One Stop Shop huwa disponibbli lil persuni taxxabbli li huma stabbiliti fl-UE (l-
iskema tal-Unjoni), kif ukoll persuni taxxabbli li mhumiex stabbiliti fl-UE (l-iskema mhux 
tal-Unjoni). Mingħajr il-mini One Stop Shop, il-fornitur jintalab jirreġistra f’kull Stat Membru 
li fih hu jforni servizzi lill-klijenti tiegħu. L-iskema tal-mini One Stop Shop hija fakoltattiva 
għal persuni taxxabbli. 
 
Madankollu, billi tagħżel li tuża l-mini One Stop Shop il-persuna taxxabbli trid tapplika l-
iskema fl-Istati Membri kollha rilevanti. Mhijiex skema fakoltattiva fuq bażi ta' Stat Membru 
individwali. 
 
Il-leġiżlazzjoni dwar il-mini One Stop Shop tinsab f’numru ta’ atti leġiżlattivi (ara l-
Anness 1). Sabiex jipprovdu lil persuni taxxabbli u l-Istati Membri b’fehim ċar tal-
operazzjoni tal-mini One Stop Shop, il-Kummissjoni ġabret il-punti importanti flimkien 
f’forma ta’ Gwida tal-mini One Stop Shop. Din il-Gwida għall-mini One Stop Shop tkopri 
erba’ elementi: 
 

• Il-proċess tar-reġistrazzjoni, inkluża t-tneħħija tar-reġistrazzjoni; 
• Il-proċess ta’ ritorn; 
• Il-proċess tal-pagament, inkluż r-rimborżi; 
• Mixxellanja, inkluża ż-żamma ta’ reġistri.  

 
Għall-finijiet ta’ dawn l-elementi, huwa importanti li jiġu ċċarati xi kunċetti bażiċi: 

 
1) Il-kunċett ta’ persuna taxxabbli fir-rigward il-mini One Stop Shop  

 
Skont l-iskema tal-Unjoni, persuna taxxabbli hija negozju (kemm jekk tkun 
kumpanija, soċjetà jew proprjetarja esklussiva) li stabbilixxiet in-negozju tagħha jew 
għandha stabbiliment fiss fit-territorju tal-UE. Il-persuna taxxabbli ma tistax tuża l-
mini One Stop Shop għal provvisti li jsiru f’kwalunkwe Stat Membru li fih ikollha 
stabbiliment (stabbiliment tan-negozju jew stabbiliment fiss). 
 
Skont l-iskema mhux tal-Unjoni, persuna taxxabbli hija negozju (kemm jekk tkun 
kumpanija, soċjetà jew proprjetarja esklussiva) li ma stabbilixxietx in-negozju tagħha 
fl-UE, u lanqas għandha stabbiliment fiss hemm, u mhijiex rreġistrata jew inkella 
meħtieġa li tkun identifikata għal raġunijiet ta’ VAT fl-UE. 

 
2) Il-kunċett tal-Istat Membru ta' identifikazzjoni  

 
L-Istat Membru ta’ identifikazzjoni huwa dak l-Istat Membru li fih il-persuna 
taxxabbli hija rreġistrata għall-użu tal-mini One Stop Shop, u fejn tiddikjara u tħallas 
il-VAT dovut fl-Istat(i) Membru(i) ta’ konsum. 

Skont l-iskema tal-Unjoni, l-Istat Membru ta’ identifikazzjoni għandu jkun l-Istat 
Membru li fih il-persuna taxxabbli stabbilixxiet in-negozju tagħha — jiġifieri fejn 
kumpanija jkollha l-uffiċċju prinċipali tagħha, jew proprjetarju esklussiv għandu l-post 
tan-negozju.  
 
Madankollu, jekk il-persuna taxxabbli ma jkollhiex l-istabbiliment tan-negozju tagħha 
fl-UE, l-Istat Membru ta’ identifikazzjoni huwa Stat Membru li fih il-persuna 
taxxabbli għandha stabbiliment fiss. Fejn il-persuna taxxabbli għandha iktar minn 
stabbiliment wieħed fiss, dik il-persuna taxxabbli tista’ tagħżel kwalunkwe Stat 
Membru li fih ikollha stabbiliment fiss li jkun l-Istat Membru ta’ identifikazzjoni.  
 
Skont l-iskema mhux tal-Unjoni, il-persuna taxxabbli hija liberu li tagħżel l-Istat 
Membru ta’ identifikazzjoni.   

 
3) Il-kunċett tal-Istat Membru ta' konsum 

 
L-Istat Membru ta' konsum hu Stat Membru li fih il-persuna taxxabbli tagħmel 
provvisti ta’ servizzi ta’ telekomunikazzjoni, ta’ xandir jew servizzi forniti b’mezzi 
elettroniċi lil persuni mhux taxxabbli. Għall-iskema tal-Unjoni, il-persuna taxxabbli 
jista’ jkollha la stabbiliment tan-negozju tagħha, u lanqas stabbiliment fiss, f’dan l-
Istat Membru.  Għall-iskema mhux tal-Unjoni, il-persuna taxxabbli ma jista’ jkollha l-
ebda stabbiliment possibbli, u lanqas ma għandha tkun meħtieġa mod ieħor biex 
tirreġistra għall-VAT, f’dak l-Istat Membru.  
 
Fl-iskema mhux tal-Unjoni l-Istat Membru ta’ identifikazzjoni jista’ wkoll jkun l-Istat 
Membru ta’ konsum - jiġifieri persuna taxxabbli tuża l-mini One Stop Shop biex 
tirrappreżenta u tħallas il-VAT fuq il-provvista ta’ servizzi ta’ telekomunikazzjoni, ta’ 
xandir jew servizzi pprovduti elettronikament lill-klijenti fl-Istat Membru ta’ 
identifikazzjoni.   
 
Huwa importanti li wieħed jinnota li l-provvisti skont il-mini One Stop Shop seħħew 
fl-Istat Membru ta’ konsum, mhux fl-Istat Membru ta’ identifikazzjoni jew fl-Istat 
Membru ta’ stabbiliment. Bħala tali, ir-regoli applikabbli fl-Istat Membru ta’ konsum 
lil provvisti lokali japplikaw għall-provvisti skont il-mini One Stop Shop. Dawn se 
jinkludu regoli dwar il-fatturazzjoni, il-kontijiet tal-flus u ħelsien minn dejn mitluf. 
 

4) Il-kunċett ta’ stabbiliment fiss 
 
Għal stabbiliment fiss biex jitqies bħala tali, dan għandu jkollu grad suffiċjenti ta’ 
permanenza u struttura adegwata f’termini ta’ riżorsi umani u tekniċi sabiex jirċievi u 
juża jew biex jagħmel il-provvisti rispettivi. Li jkollok sempliċiment numru ta’ 
identifikazzjoni tal-VAT fih innifsu ma jfissirx li stabbiliment jikkwalifika bħala 
stabbiliment fiss. 
 

5) Il-kunċett tal-Istat Membru ta' stabbiliment 
 
L-Istat Membru ta’ stabbiliment ma jkunx Stat Membru li fih persuna taxxabbli 
għandha stabbiliment fiss. Persuna taxxabbli jista’ jkun li stabbilixxiet in-negozju 
tagħha fl-Istat Membru ta’ identifikazzjoni, iżda fl-istess ħin jista' jkollha stabbilimenti 
fissi fi Stati Membri oħra. Provvisti minn dawn l-istabbilimenti fissi lill-Istati Membri 

tal-konsum għandhom jiġu inklużi wkoll fid-dikjarazzjoni tal-VAT tal-mini One Stop 
Shop.  
 
L-Istat Membru ta’ stabbiliment ma jistax jkun l-Istat Membru ta’ konsum — 
kwalunkwe provvisti rilevanti f’dan l-Istat Membru għandhom jiġu ddikjarati permezz 
tad-dikjarazzjoni tal-VAT domestika tal-istabbiliment fiss. 
 

Barra minn hekk, huwa meħtieġ li jiġi ċċarat li l-għan ta’ din il-gwida huwa li jittrattaw l-
applikazzjoni prattika tal-mini One Stop Shop. L-elementi li għandhom x’jaqsmu mal-post 
tal-provvista u l-istatus tal-klijent se jkunu soġġetti għal aktar gwida li se ssir f’data aktar tard. 

Parti 1a — Reġistrazzjoni 
 

Sfond:  
 
Persuna taxxabbli li tagħżel li tuża l-mini One Stop Shop hija meħtieġa biex tirreġistra fl-Istat 
Membru ta’ identifikazzjoni. Għall-iskema tal-Unjoni dan l-Istat Membru se jkun l-Istat 
Membru li fih il-persuna taxxabbli stabbilixxiet in-negozju tagħha.  
 
Jekk persuna taxxabbli ma stabbilixxietx in-negozju tagħha fl-UE, se jkun l-Istat Membru li 
fih għandha stabbiliment fiss. Jekk il-persuna taxxabbli għandha iktar minn stabbiliment 
wieħed fiss fl-UE, hija intitolata li tagħżel wieħed minn dawk l-Istati Membri li jkun l-Istat 
Membru ta’ identifikazzjoni. Din hija l-unika sitwazzjoni fejn persuna taxxabbli tista’ tagħżel 
l-Istat Membru ta’ identifikazzjoni skont l-iskema tal-Unjoni, u l-persuna taxxabbli hija 
marbuta ma’ dik id-deċiżjoni għas-sena kalendarja li fiha tagħmel dik id-deċiżjoni, flimkien 
ma' sentejn kalendarji li jiġu wara. 
 
Fil-każijiet kollha għall-iskema tal-Unjoni, il-persuna taxxabbli se tiġi identifikata għall-mini 
One Stop Shop bl-istess numru ta’ identifikazzjoni tal-VAT individwali li hi tiġi identifikata 
għad-dikjarazzjoni tal-VAT domestika tagħha.  
 
Għall-iskema mhux tal-Unjoni, il-persuna taxxabbli (li la għandha stabbiliment ta’ negozju, u 
lanqas stabbiliment fiss, u lanqas ma ġiet irreġistrata jew inkella obbligata tirreġistra, fl-UE1) 
tista' tagħżel kwalunkwe Stat Membru biex ikun l-Istat Membru ta’ identifikazzjoni. Dak l-
Istat Membru għandu jalloka numru ta’ identifikazzjoni tal-VAT individwali lill-persuna 
taxxabbli (bl-użu tal-format EUxxxyyyyyz).  
 
Fiż-żewġ każijiet (l-iskemi tal-Unjoni u mhux tal-Unjoni), il-persuna taxxabbli jista’ jkollha 
biss Stat Membru wieħed ta’ Identifikazzjoni, u l-provvisti kollha ta’ servizzi ta’ 
telekomunikazzjonijiet, xandir u servizzi forniti b’mezzi elettroniċi lil persuni mhux taxxabbli 
fi Stat Membru li fih ma jiġix stabbilit għandhom jiġu ddikjarati permezz tal-mini One Stop 
Shop jekk il-persuna taxxabbli tagħżel li tuża l-mini One Stop Shop. 
 

Dettalji speċifiċi: 
 

1) Min jista' jirreġistra għall-mini One Stop Shop?   
 
Kwalunkwe persuna taxxabbli li tagħmel provvisti ta’ servizzi ta’ telekomunikazzjoni, 
ta’ xandir jew servizzi forniti b’mezzi elettroniċi lil persuni mhux taxxabbli fi Stat 
Membru fejn dik il-persuna taxxabbli ma għandha l-ebda stabbiliment u la hija 
rreġistrata u lanqas b’xi mod ieħor hi obbligata li tirreġistra tista' tirreġistra għall-mini 
One Stop Shop. 

                                                 
1  Ta’ min jinnota — fid-distinzjoni bejn skemi tal-Unjoni u mhux tal-Unjoni — li hemm  ċerti territorji 
ta’ Stati Membri tal-UE li d-Direttiva tal-VAT 2006/112/KE ma tapplikax li  huma mniżżla fl-Artikolu 6 ta’ 
dik id-Direttiva.  

Żewġ skemi huma disponibbli: 
 
L-ikema tal-Unjoni — persuna taxxabbli tkun tista’ tirreġistra biex tuża l-mini One 
Stop Shop jekk dik il-persuna jkollha l-post tan-negozju tagħha fl-UE, jew, jekk ma 
jkollhiex il-post tan-negozju fl-UE, għandha stabbiliment fiss fl-UE.  
 
L-iskema mhux tal-Unjoni — Persuna taxxabbli mhux tal-UE tista’ tirreġistra biex 
tuża l-mini One Stop Shop jekk din ma stabbilixxietx in-negozju tagħha fl-UE, din ma 
għandha l-ebda stabbiliment fiss hemm, u mhijiex rreġistrata jew inkella meħtieġa li 
tkun identifikata għal skopijiet ta’ VAT fl-UE.  
 
Dan ifisser li persuna taxxabbli mhux tal-UE li hija reġistrata għall-iskopijiet tal-VAT, 
jew hija meħtieġa biex tiġi reġistrata għal skopijiet ta’ VAT fl-UE iżda ma għandha l-
ebda stabbiliment hemmhekk ma tistax tuża l-iskema mhux tal-Unjoni (għaliex huwa 
meħtieġ li tkun identifikata għal skopijiet tal-VAT). Lanqas ma' dik il-persuna 
taxxabbli tuża l-iskema tal-Unjoni (għax ma għandha l-ebda stabbiliment fl-UE). F’tali 
każ, persuna taxxabbli hija meħtieġa biex tirreġistra u tħallas il-VAT f’kull Stat 
Membru li fih ikollha klijent li lilha jiġu fornuti servizzi rilevanti. 
 

2) Kif tirreġistra għall-mini OneStop Shop fl-Istat Membru ta’ identifikazzjoni? 
 
Sabiex tirreġistra għall-mini One Stop Shop, il-persuna taxxabbli hi meħtieġa li 
tipprovdi ċerta informazzjoni lill-Istat Membru ta’ identifikazzjoni. L-Istati Membri 
huma liberi li jagħżlu b’mod preċiż kif jiġbru din l-informazzjoni mingħand il-persuna 
taxxabbli, iżda din għandha tingħata elettronikament. Fil-prattika, l-Istati Membri se 
jipprovdu portal tal-web għat-tressiq ta’ din l-informazzjoni. 
 
L-informazzjoni se tvarja skont jekk il-persuna taxxabbli tirreġistra li tuża l-iskema 
tal-Unjoni jew l-iskema mhux tal-Unjoni. Huwa importanti li wieħed jinnota li, għall-
iskema tal-Unjoni, hekk kif il-persuna taxxabbli tkun diġà rreġistrata għall-VAT fl-
Istat Membru ta’ identifikazzjoni għall-provvisti domestiċi tagħha, dak l-Istat Membru 
jista’ diġà jkollu ħafna mill-informazzjoni meħtieġa.   
 
Ladarba l-Istat Membru ta’ identifikazzjoni jkun irċieva u vvalida d-dettalji ta' 
reġistrazzjoni meħtieġa (ara l-punt 3 hawn taħt), dawn huma maħżuna fil-bażi tad-
dejta tiegħu u mibgħuta lill-Istati Membri l-oħra. Persuna taxxabbli li tuża l-iskema 
mhux tal-Unjoni se, f’dan il-punt, tirċievi numru ta’ identifikazzjoni tal-VAT 
individwali mill-Istat Membru ta’ identifikazzjoni. 
 
L-Anness 2 fih ir-reġistrazzjoni ta’ informazzjoni li l-Istati Membri għandhom jagħtu 
lil xulxin. Kif wieħed jista’ jara, hemm ċerti elementi li huma komuni għaż-żewġ 
skemi, bħalma huma isem il-kumpanija, l-isem tal-kummerċ, l-indirizz postali sħiħ 
eċċ. Hemm ukoll elementi li huma rilevanti biss għall-iskema tal-Unjoni, bħal numri 
ta’ identifikazzjoni tal-VAT ta’ stabbilimenti fissi barra l-Istat Membru ta’ 
identifikazzjoni, u jeżistu elementi li huma rilevanti biss għall-iskema mhux tal-
Unjoni, bħan-numru nazzjonali tat-taxxa, u dikjarazzjoni li l-persuna taxxabbli mhijiex 
irreġistrata għall-iskopijiet tal-VAT fl-Unjoni Ewropea. 
 



8 
 
 

3) L-Istat Membru ta’ identifikazzjoni jista' jwettaq kwalunkwe kontroll dwar id-dettalji 
tar-reġistrazzjoni? 
 
L-Istat Membru ta’ identifikazzjoni jwettaq ċerti verifiki fuq ir-reġistrazzjoni tal-
informazzjoni pprovduta biex jiżgura li l-persuna taxxabbli tissodisfa l-kundizzjonijiet 
biex tuża l-iskema. Se, għall-anqas, jiċċekkja jekk il-persuna taxxabbli tkunx diġà 
rreġistrata għall-mini One Stop Shop fi Stat Membru ieħor, jew jekk il-perjodi ta’ 
kwarantina (ara t-taqsima dwar it-tneħħija tar-reġistrazzjoni) għadhomx fis-seħħ. 
 
Bħala riżultat ta’ dawn il-verifiki, l-Istat Membru ta’ identifikazzjoni jista’ jirrifjuta r-
reġistrazzjoni fil-mini One Stop Shop. Il-persuna taxxabbli għandha rikors għall-
proċeduri nazzjonali f’appell kontra din id-Deċiżjoni. 

 
4) Se jiġi allokat numru ta’ identifikazzjoni tal-VAT individwali lill-persuna taxxabbli? 

 
Skont l-iskema tal-Unjoni, in-numru ta’ reġistrazzjoni individwali tal-VAT huwa l-
istess bħal dak li diġà huwa allokat lill-persuna taxxabbli mill-Istat Membru ta’ 
identifikazzjoni għal provvisti domestiċi. Persuna taxxabbli ma tistax tirreġistra għall-
iskema tal-Unjoni mingħajr dan in-numru. 
 
Skont l-iskema mhux tal-Unjoni, l-Istat Membru ta’ identifikazzjoni għandu jalloka 
lill-persuna taxxabbli b’numru ta’ identifikazzjoni individwali tal-VAT (bl-użu tal-
format EUxxxyyyyyz). 
 

5) Meta se tidħol fis-seħħ ir-reġistrazzjoni? 
 
F’sitwazzjoni normali, ir-reġistrazzjoni ssir effettiva mill-ewwel jum tat-trimestru tas-
sena kalendarja wara dak li fih il-persuna taxxabbli tinforma lill-Istat Membru ta’ 
identifikazzjoni li hija tixtieq tibda tuża l-iskema. Allura, bħala eżempju, jekk mill-
15 ta' Frar 2016, persuna taxxabbli tinforma l-Istat Membru ta' identifikazzjoni li 
tixtieq tibda tuża l-iskema, u tipprovdi l-informazzjoni meħtieġa, il-persuna taxxabbli 
tkun tista' tuża l-mini One Stop Shop għal provvisti li jsiru fi jew wara l-
1 ta' April 2016. 
 
Madankollu, jista’ jkun hemm sitwazzjonijiet fejn il-persuna taxxabbli tibda tagħmel 
provvisti skont l-iskema qabel din id-data. Jekk dan ikun il-każ, l-iskema tibda mid-
data tal-ewwel provvista, bil-kundizzjoni li l-persuna taxxabbli tkun informat lill-Istat 
Membru ta’ identifikazzjoni li bdiet l-attivitajiet skont l-iskema sal-10 jum tax-xahar 
wara l-ewwel provvista. Din l-iskadenza tapplika wkoll għal kwalunkwe emenda 
għad-dettalji tar-reġistrazzjoni fejn il-persuna taxxabbli tkun diġà informat lill-Istat 
Membru ta’ identifikazzjoni li tkun tixtieq tibda mill-bidu tat-trimestru li jmiss, iżda 
tibda tagħmel il-provvisti qabel dik id-data. Jekk il-persuna taxxabbli tonqos milli 
tilħaq din l-iskadenza, hi mitluba li tirreġistra u tħallas għall-VAT fl-Istat(i) 
Membru(i) fejn jinsab il-klijent. 
 
Bħala eżempju, il-persuna taxxabbli ta' hawn fuq tagħmel l-ewwel provvista lil 
persuna mhux taxxabbli fl-1 ta' Marzu. Sakemm l-Istat Membru ta' identifikazzjoni hu 
informat b'dan sal-10 ta' April, il-persuna taxxabbli tkun issieħbet mal-iskema speċjali 
mill-1 ta' Marzu, u l-provvisti kollha sussegwenti jkunu koperti minn dik l-iskema 
speċjali. Dan japplika kemm għall-iskema tal-Unjoni, u l-iskema mhux tal-Unjoni. 



9 
 
 

 
L-Anness 2 juri li hemm tliet kaxxi b'numri li jirrigwardaw d-data ta’ reġistrazzjoni. 
Din hija inkluża fl-informazzjoni tar-reġistrazzjoni li l-Istat Membru ta’ 
identifikazzjoni jibgħat lill-Istati Membri l-oħra: 
 

• Il-Kaxxa 17: Id-data ta’ meta bdiet tintuża l-iskema;  
 

Din hija d-data meta l-persuna taxxabbli tibda tuża l-iskema. 
 

• Il-Kaxxa 18: Id-data tat-talba li għandha tiġi rreġistrata skont l-iskema mill-
persuna taxxabbli;  
 

Din hija d-data li fiha l-persuna taxxabbli tinforma lill-Istat Membru ta’ 
identifikazzjoni li hija tixtieq li tibda tuża l-iskema, u l-informazzjoni 
meħtieġa tkun mibgħuta. Fil-prattika, hija d-data meta l-persuna 
taxxabbli tipprovdi d-dettalji tar-reġistrazzjoni kollha meħtieġa fuq il-
portal web. 
 

• Il-Kaxxa 19: Id-data tad-deċiżjoni ta’ reġistrazzjoni mill-Istat Membru ta’ 
identifikazzjoni. 

 
Din hija d-data li fiha l-Istat Membru ta’ identifikazzjoni, li jkun 
ivverifika li l-informazzjoni provduta mill-persuna taxxabbli tkun 
valida, jieħu d-deċiżjoni biex jirreġistra l-persuna taxxabbli għall-mini 
One Stop Shop. 

 
L-Istat Membru ta’ identifikazzjoni għandu jikkonferma lill-persuna taxxabbli bid-data 
tad-deċiżjoni tar-reġistrazzjoni b’mezzi elettroniċi (dan jista’ possibbilment jkun fuq il-
portal tal-web tal-mini One Stop Shop). 

 
6) X’jiġri jekk persuna taxxabbli għandha stabbilimenti fissi fi Stati Membri oħra? 

 
Jekk persuna taxxabbli li tuża l-iskema tal-Unjoni jkollha xi stabbilimenti fissi barra l-
Istat Membru ta’ identifikazzjoni, id-dettalji tar-reġistrazzjonni tal-mini One Stop 
Shop jridu jinkludu n-numru ta’ identifikazzjoni tal-VAT jew in-numru ta’ referenza 
tat-taxxa, u l-isem u l-indirizz ta’ kull wieħed minn dawn l-istabbilimenti fissi fi Stati 
Membri oħra. Dan huwa meħtieġ irrispettivament minn jekk l-istabbiliment fiss jkunx 
wettaq il-provvisti ta’ servizzi ta’ telekomunikazzjoni, ta’ xandir jew servizzi fornuti 
b’mod elettroniku. Ir-rekwiżiti għal din l-informazzjoni jinsabu fil-Kaxxi 13.1 u 14.1 
tal-Anness 2. 
 
Barra minn hekk, skont l-iskema tal-Unjoni, jekk persuna taxxabbli hija rreġistrata 
għall-iskopijiet tal-VAT fi Stat Membru ieħor iżda ma tkunx stabbilita f’dak l-Istat 
Membru (pereżempju, minħabba li huma miltuba jirreġistraw għal bejgħ mill-bogħod 
tagħhom tal-merkanzija), dak in-numru ta’ identifikazzjoni tal-VAT għandu jkun 
inkluż fid-dettalji tar-reġistrazzjoni tal-mini One Stop Shop (il-Kaxxa 15.1 tal-
Anness 2). 
 
Jekk il-persuna taxxabbli għandha stabbiliment ta’ kull tip fl-UE, jew inkella tkun 
mitluba li tirreġistra għall-VAT fl-UE, ma tistax tuża l-iskema mhux tal-Unjoni. 

7) Tista’ persuna taxxabbli tagħmel emendi għall-informazzjoni tar-reġistrazzjoni? 

 
Il-persuna taxxabbli hija legalment obbligata li tgħarraf lill-Istat Membru ta’ 
identifikazzjoni dwar bidliet fl-informazzjoni tar-reġistrazzjoni, mhux aktar tard mill-
10 jum tax-xahar wara l-bidla.  
 
Jistgħu jsiru emendi għal ċerti elementi tal-informazzjoni tar-reġistrazzjoni, bħal 
indirizzi, indirizzi tal-email, dettalji ta’ kuntatt, lista ta’ stabbilimenti fissi, lista ta’ 
numri ta’ identifikazzjoni tal-VAT fi Stati Membri oħra eċċ., iżda n-numru ta’ 
identifikazzjoni tal-VAT individwali ma jistax jiġi emendat. L-Istati Membri 
jiddefinixxu b’mod preċiż kif u liema emendi jistgħu jsiru għad-dettalji tar-
reġistrazzjoni. 
 

8) X’jiġri minn dawn l-emendi?  
 

L-informazzjoni tar-reġistrazzjoni, inkluża kull emenda magħmula għal din l-
informazzjoni, hija maħżuna f’bażi tad-dejta tal-Istat Membru ta’ identifikazzjoni. L-
Istati Membri kollha se, wara talba, jkollhom aċċess għal din l-informazzjoni. 
 

  
9) Kif jiġi trattat grupp tal-VAT? 

 
Filwaqt li hu rikonoxxut li l-Istati Membri jilleġiżlaw għal gruppi tal-VAT 
domestikament b’modi differenti, bħala soluzzjoni prattika għaċ-ċirkostanzi 
partikolari tal-mini One Stop Shop, grupp tal-VAT għandu jkun ittrattat b’dan il-mod: 
 

• Grupp tal-VAT jista' juża l-mini One Stop Shop, iżda meta jirreġistra, irid 
jindika li hu grupp tal-VAT bl-użu tal-Kaxxa 20 tal-informazzjoni tar-
reġistrazzjoni; 

 
• Grupp tal-VAT jirreġistra taħt in-numru ta’ identifikazzjoni tal-VAT li għalih 

ikun irreġistrata għall-provvisti domestiċi tiegħu; fejn numri separati huma 
mogħtija f’livell domestiku lill-membri tal-grupp, għandhom jiġu allokat 
numru uniku għall-grupp tal-VAT mill-inqas biex jintuża għar-reġistrazzjoni 
tal-mini One Stop Shop2. 

 
• Jekk membru tal-grupp tal-VAT għandu, jew se jkollu, stabbiliment fiss fi Stat 

Membru ieħor, ir-rabtiet ma’ dak l-istabbiliment fiss huma miksura għall-
ħtiġijiet tar-reġistrazzjoni tal-mini One Stop Shop, u l-provvisti minn dak l-
istabbiliment fiss ma jistgħux jiġu ddikjarati fid-dikjarazzjoni tal-VAT tal-
grupp tal-VAT tal-mini One Stop Shop. 
 

• Bl-istess mod, provvisti mill-grupp tal-VAT lill-Istat Membru ta’ dak l-
istabbiliment fiss jiġu ddikjarati permezz tad-dikjarazzjoni tal-VAT tal-mini 
One Stop Shop, u mhux permezz tad-dikjarazzjoni tal-VAT domestiku ta’ dak 
l-istabbiliment fiss. 
 

                                                 
2  Dan jista’ jkun jew numru ġdid jew numru eżistenti diġà allokat lil membru tal-grupp. 

• Għalhekk grupp tal-VAT ma jistax jinkludi kwalunkwe stabbilimenti fissi fi 
Stati Membri oħra fir-reġistrazzjoni tal-mini One Stop Shop tiegħu. 
 

Il-Kummissjoni hija konxja li hemm każijiet pendenti quddiem il-Qorti tal-Ġustizzja 
tal-Unjoni Ewropea relatati ma' gruppi tal-VAT, u bħala tali din il-gwida tista’ tiġi 
riveduta fid-dawl tas-sentenza tal-Qorti.  
 

10) Reġistrazzjoni qabel l-1 ta' Jannar 2015. 
 
L-Istati Membri jagħmlu disponibbli l-proċeduri ta' reġistrazzjoni tagħhom lil persuni 
taxxabbli mill-1 ta' Ottubru 2014. Dan sabiex tiġi evitata s-sitwazzjoni ta’ numru kbir 
ta’ persuni taxxabbli li jirreġistraw għall-mini One Stop Shop fl-1 ta’ Jannar 2015.  
Jekk persuna taxxabbli tirreġistra għall-proċedura matul il-perjodu mill-
1 ta' Ottubru 2014 sal-31 ta' Diċembru 2014, ir-reġistrazzjoni tidħol fis-seħħ mill-
1 ta' Jannar 2015. 
 

11) Persuni taxxabbli li mhumiex tal-UE diġà jużaw il-VAT fl-iskema ta' servizzi 
pprovduti elettronikament (VoeS) 
 
Għall-iskema mhux tal-Unjoni, persuni taxxabbli li huma diġà rreġistrati fis-sistema 
VoeS jżommu n-numru ta’ identifikazzjoni tal-VAT individwali eżistenti tagħhom.  
 

12) Bidla volontarja tal-Istat Membru ta’ identifikazzjoni f’każijiet fejn ma hemm l-ebda 
bidla fil-post tan-negozju tal-istabbiliment jew stabbiliment(i). 
 
Persuna taxxabbli li tuża l-iskema tal-Unjoni tista’ tbiddel l-Istat Membru ta’ 
identifikazzjoni billi tagħżel Stat Membru differenti fejn ikollha stabbiliment fiss, 
sakemm ikun għad ma għandhiex n-negozju tagħha stabbilit fl-UE. F’dan il-każ, il-
persuna taxxabbli tkun marbuta ma’ din id-deċiżjoni għas-sena kalendarja kkonċernata 
u għas-sentejn kalendarji ta’ wara (ara l-paragrafu 2 tal-Artikolu 369a tad-Direttiva 
tal-VAT). 
 
Persuna taxxabbli li tagħmel użu mill-iskema mhux tal-Unjoni tista’ tbiddel l-Istat 
Membru ta’ identifikazzjoni fi kwalunkwe ħin mingħajr perjodu ta' imblukkar 
korrispondenti. 
 
Fi kwalunkwe każ, dan huwa segwit mit-tneħħija volontarja tar-reġistrazzjoni. Il-
persuna taxxabbli għalhekk teħtieġ li tikseb tneħħija mir-reġistru fl-Istat Membru antik 
ta’ identifikazzjoni u ssegwi l-proċedura ta’ reġistrazzjoni fl-Istat Membru l-ġdid ta’ 
identifikazzjoni skont ir-regoli normali. 

Parti 1b — Tneħħija tar-reġistrazzjoni/esklużjoni 
 

Sfond 
 
Persuna taxxabbli tista’ tħalli waħda mill-iskemi volontarjament (it-tneħħija tar-
reġistrazzjoni), jew tista’ tiġi eskluża mill-iskema mill-Istat Membru ta’ identifikazzjoni. 
Skont ir-raġunijiet għat-tneħħija tar-reġistrazzjoni jew l-esklużjoni, il-persuna taxxabbli tista’ 
tiġi pprojbita milli tuża jew dik l-iskema partikolari (l-iskema tal-Unjoni jew l-iskema mhux 
tal-Unjoni), jew iż-żewġ skemi, għal ċertu perjodu. Dan il-perjodu jissejjaħ il-perjodu ta’ 
kwarantina. 
 

Dettalji speċifiċi 

It-tneħħija tar-reġistrazzjoni 
 

1) Kif persuna taxxabbli tneħħi r-reġistrazzjoni mill-mini One Stop Shop? 
 

Sabiex tneħħi r-reġistrazzjoni mill-iskema, il-persuna taxxabbli għandha tinforma lill-Istat 
Membru ta’ identifikazzjoni mill-inqas 15-il jum qabel it-tmiem tat-trimestru tas-sena 
kalendarja qabel dik li fiha biħsiebha tieqaf tuża l-iskema.  Għalhekk, jekk persuna 
taxxabbli tixtieq tneħħi r-reġistrazzjoni mill-iskema mill-1 ta' Lulju, hi għandha tinforma 
lill-Istat Membru ta' identifikazzjoni qabel il-15 ta' Ġunju. 

 
L-Istati Membri jimplimentaw il-proċessi tagħhom għan-notifika tal-intenzjoni għat-
tneħħija tar-reġistrazzjoni mill-iskema, iżda dan għandu jsir b’mod elettroniku. 

 
Ladarba l-persuna taxxabbli tkun waqfet tuża l-iskema, l-obbligi li jirriżultaw minn 
provvisti ta’ servizzi ta’ telekomunikazzjoni, ta’ xandir jew servizzi pprovduti 
elettronikament fejn tiġi imposta l-VAT wara d-data ta’ waqfien għandu jiġi rilaxxat lill-
Istat(i) Membru(i) ta’ konsum. 

 
Huwa importanti li wieħed jinnota li, f’dan il-każ, il-persuna taxxabbli tkun eskluża milli 
tuża l-iskema li minnha telqet fi kwalunkwe Stat Membru għal żewġ trimestri kalendarji. 

 
2) X’jiġri jekk persuna taxxabbli tmexxi l-istabbiliment tan-negozju tagħha, jew l-

istabbiliment fiss, mill-Istat Membru ta’ identifikazzjoni lejn Stat Membru ieħor? 
 

Jekk persuna taxxabbli tmexxi l-istabbiliment tan-negozju tagħha minn Stat Membru 
wieħed għal ieħor, jew jekk huwa jieqaf milli jkun stabbilit fl-Istat Membru ta’ 
identifikazzjoni, iżda trid tkompli tuża l-iskema minn Stat Membru li fih ikollu 
stabbiliment fiss ieħor, il-persuna taxxabbli tkun mitluba sabiex tneħħi r-reġistrazzjoni 
mill-iskema fi Stat Membru wieħed, u tirreġistra għall-iskema fi Stat Membru ieħor.  
 
F’dan il-każ, id-data tat-tneħħija tar-reġistrazzjoni/it-tneħħija tar-reġistrazzjoni tkun id-
data tal-bidla (jiġifieri meta jagħlaq in-negozju fl-Istat Membru ta’ identifikazzjoni), u ma 
hemmx perjodu ta’ kwarantina. Madankollu, persuna taxxabbli hija mitluba li tinforma 

liż-żewġ Stati Membri (l-Istat Membru antik ta’ identifikazzjoni u l-Istat Membru l-ġdid 
ta’ identifikazzjoni) tal-bidla sa mhux aktar tard mill-10 jum tax-xahar wara l-bidla.   
Bħala eżempju, persuna taxxabbli hija stabbilita fir-Renju Unit, u tkun irreġistrat għall-
mini One Stop Shop fir-Renju Unit mill-1 ta’ Jannar 2015. Wara ristrutturar, l-
istabbiliment tan-negozju jitmexxa lejn Franza fil-21 ta' Marzu 2017. Sabiex tkompli tuża 
l-mini One Stop Shop, il-persuna taxxabbli tkun mitluba sabiex tneħħi r-reġistrazzjoni 
għall-mini One Stop Shop fir-Renju Unit, u tirreġistra għall-mini One Stop Shop fi 
Franza. Id-data tat-tneħħija tar-reġistrazzjoni fir-Renju Unit, u r-reġistrazzjoni fi Franza, 
hija l-21 ta' Marzu 20173. Il-persuna taxxabbli trid tinforma ż-żewġ Stati Membri ta' din 
il-bidla sal-10 ta' April 2017. 
 
Nuqqas li tinforma liż-żewġ Stati Membri fi żmien dan il-perjodu jwassal biex il-persuna 
taxxabbli tkun mitluba tirreġistra u tħallas il-VAT f’kull Stat Membru li fih ikollha klijent 
fir-rigward provvisti li jsiru mill-21 ta’ Marzu 2017 u li perjodu ta’ kwarantina jiġi 
applikat skont ir-regoli normali. 
 
L-istess proċedura tapplika f’każijiet fejn il-persuna taxxabbli tkun miexja mill-Unjoni 
lejn l-iskema mhux tal-Unjoni (jew viċi versa). 

 

 Esklużjoni 
 

Persuna taxxabbli għandha tiġi eskluża mill-iskema għar-raġunijiet li ġejjin: 
 

• Jekk tinnotifika li ma għadhiex tforni servizzi ta’ telekomunikazzjonijiet, ta’ xandir 
jew servizzi elettroniċi; 

• Wieħed jista’ jassumi li waqqfet l-attivitajiet tagħha skont l-iskemi speċjali 
o meta ma tkun għamlet l-ebda provvista skont l-iskema speċjali għal tmien 

trimestri kalendarji konsekuttivi; 
• Ma tibqax tissodisfa l-kundizzjonijiet meħtieġa biex tuża l-iskema (pereżempju, 

persuna taxxabbli li tuża l-iskema mhux tal-Unjoni hi sussegwentement mitluba li 
tirreġistra fi Stat Membru); 

• Li b’mod persistenti ma kkonformatx mar-regoli relatati mal-iskema — dan huwa 
ddefinit bħala li kienet hekk mill-inqas fil-każijiet li ġejjin:  

o Tfakkiriet biex jagħtu dikjarazzjoni ġew mibgħuta lill-persuna taxxabbli għal 
tliet trimestri kalendarji immedjatament preċedenti, u d-dikjarazzjoni tal-VAT 
ma tkunx ġiet ippreżentata għal kull dikjarazzjoni fi żmien għaxart ijiem tat-
tfakkira tal-bqija; 

o Ġew mibgħuta tfakkiriet biex isir ħlas lill-persuna taxxabbli għal tliet trimestri 
kalendarji immedjatament preċedenti, u l-ammont sħiħ ma jkunx tħallas fi 
żmien għaxart ijiem mill-wasla ta' kull wieħed minn dawn it-tfakkiriet, 
sakemm l-ammont pendenti għal kull dikjarazzjoni jkun anqas minn EUR 100; 

o Fejn il-persuna taxxabbli tkun naqset milli tagħmel r-rekords tagħha 
disponibbli elettronikament lill-Istat Membru ta’ identifikazzjoni jew lill-Istat 
Membru ta’ konsum fi żmien xahar ta’ tfakkira sussegwenti mill-Istat Membru 
ta’ identifikazzjoni. 

 
                                                 
3  Provvisti li saru fil-21 ta’ Marzu 2017 għandhom ikunu inklużi fid-dikjarazzjoni Franċiża tal-mini One 
Stop Shop. 

Filwaqt li kwalunkwe Stat Membru jista’ jitlob li l-Istat Membru ta’ identifikazzjoni jeskludi 
persuna taxxabbli, l-Istat Membru ta’ identifikazzjoni biss jista’ jieħu d-deċiżjoni ta’ jekk 
għandhiex teskludi jew le. Persuna taxxabbli tista' tappella d-deċiżjoni ta' esklużjoni skont il-
proċeduri nazzjonali li japplikaw fl-Istat Membru ta’ identifikazzjoni. 

Il-perjodu ta’ kwarantina 
 
Il-perjodu ta' kwarantina huwa l-perjodu li matulu l-persuna taxxabbli hija eskluża milli tuża 
waħda jew iż-żewġ skemi fil-mini One Stop Shop.  Il-perjodu ta’ kwarantina japplika fil-
każijiet li ġejjin biss: 
 

a. Il-persuna taxxabbli tinnotifika lill-Istat Membru ta’ identifikazzjoni li ma għadhiex 
tforni servizzi ta’ telekomunikazzjoni, ta’ xandir jew servizzi fornuti b’mod 
elettroniku - hemm perjodu ta’ kwarantina ta’ żewġ trimestri mid-data tat-tmiem. Il-
kwarantina tapplika biss għall-iskema li fiha kienet involuta l-persuna taxxabbli; 
 

b. Il-persuna taxxabbli titlaq b’mod volontarju l-iskema - hemm perjodu ta’ kwarantina 
ta’ żewġ trimestri kalendarji mid-data tat-tmiem. Il-kwarantina tapplika biss għall-
iskema li fiha kienet involuta l-persuna taxxabbli; 
 

c. Il-persuna taxxabbli b'mod persistenti tonqos milli tkun konformi mar-regoli relatati 
mal-iskema speċjali - hemm perjodu ta’ kwarantina ta’ tmien trimestri kalendarji mid-
data tat-tmiem. Din il-kwarantina tapplika għaż-żewġ skemi; 

 
d. Il-persuna taxxabbli hija eskluża għaliex ma tibqax tissodisfa l-kundizzjonijiet 

meħtieġa biex tuża l-iskema speċjali rispettiva - ma tapplika l-ebda perjodu ta’ 
kwarantina; 

 
e. Il-persuna taxxabbli hija preżunta li waqqfet l-attivitajiet tagħha soġġetta għal skema 

speċjali għaliex ma għamlet l-ebda provvista ta’ servizzi koperti minn dik l-iskema 
għal tmien trimestri kalendarji konsekuttivi - ma tapplika l-ebda perjodu ta’ 
kwarantina. 

 

Id-data li fiha l-esklużjoni ssir effettiva 
 
Fejn il-persuna taxxabbli b’mod volontarju titlaq mill-iskema, il-waqfien jibda jkun effettiv 
mill-ewwel ġurnata tat-trimestru tas-sena kalendarja li jmiss.  
 
Fejn il-persuna taxxabbli tinnotifika lill-Istat Membru ta’ identifikazzjoni li m’għadhiex tforni 
servizzi ta’ telekomunikazzjoni, ta’ xandir jew servizzi pprovduti elettronikament jew b’mod 
persistenti ma tikkonformax mar-regoli dwar l-iskema speċjali, l-esklużjoni għandha tkun 
effettiva mill-ewwel jum tat-trimestru tas-sena kalendarja wara l-jum meta d-deċiżjoni dwar l-
esklużjoni tkun mibgħuta b’mezzi elettroniċi lill-persuna taxxabbli. Madankollu fejn l-
esklużjoni hija dovuta għal bidla fil-post ta' persuna taxxabbli jew stabbiliment fiss, l-
esklużjoni għandha tkun effettiva mid-data ta’ dik il-bidla sakemm l-informazzjoni dwar il-
bidla hija kkomunikata mill-persuna taxxabbli liż-żewġ Stati Membri sa mhux aktar tard mill-
10 jum tax-xahar wara dik il-bidla. 

 Parti 2 — Dikjarazzjonijiet tal-VAT tal-Mini One Stop Shop 
 

Sfond 
 
Persuna taxxabbli li tuża waħda mill-iskemi speċjali hija meħtieġa li tippreżenta, b’mezzi 
elettroniċi, dikjarazzjoni tal-VAT tal-mini One Stop Shop għal kull trimestru tas-sena 
kalendarja, kemm jekk tkun ipprovdiet servizzi ta’ telekomunikazzjonijiet, ta’ xandir, jew 
servizzi pprovduti elettronikament (fejn l-ebda provvisti fl-UE kienu mwettqa għal dak it-
trimestru, f’dan is-sens, bil-kliem “l-ebda redditu” sottomessi). Id-dikjarazzjoni tal-VAT tal-
mini One Stop Shop (u l-pagament ta' akkumpanjament) hija meħtieġa biex tiġi ppreżentata fi 
żmien 20 ġurnata mit-tmiem tal-perjodu kopert mid-dikjarazzjoni.  
 
Id-dikjarazzjoni tal-VAT tal-mini One Stop Shop fiha d-dettalji ta’ provvisti li saru lil klijenti 
f’kull Stat Membru ta’ konsum mill-persuna taxxabbli li qed tuża l-iskema u, għall-iskema 
tal-Unjoni, minn kull stabbiliment fiss. 
 
L-Istat Membru ta’ identifikazzjoni jaqsam id-dikjarazzjoni tal-VAT tal-mini One Stop Shop 
minn Stat Membru ta’ konsum, u jibgħat id-dettalji lill-bosta Stati Membri ta’ konsum u ta’ 
stabbiliment. 
 
L-Istat Membru ta’ identifikazzjoni jiġġenera numru ta’ referenza uniku għal kull 
dikjarazzjoni tal-VAT tal-mini One Stop Shop, u jinforma l-persuna taxxabbli ta’ dan in-
numru. Dan in-numru huwa importanti, għaliex il-persuna taxxabbli għandha tagħmel 
referenza għaliha meta tagħmel pagament korrispondenti. 

Dettalji speċifiċi 
 

1) Liema provvisti huma inklużi fid-dikjarazzjoni tal-VAT tal-mini One Stop Shop? 
 
L-informazzjoni li trid tkun inkluża fid-dikjarazzjoni tal-VAT tal-mini One Stop Shop 
tal-VAT għandha x’taqsam għall-provvisti li jsiru skont l-iskema tal-mini One Stop 
Shop, jiġifieri, provvisti tas-servizzi ta’ telekomunikazzjonijiet, ta’ xandir u servizzi 
forniti b’mezzi elettroniċi lil persuni mhux taxxabbli. Għall-iskema mhux tal-Unjoni, 
dan jikkonċerna l-provvisti kollha magħmula fl-UE skont l-iskema (inklużi l-provvisti 
fl-Istat Membru ta’ identifikazzjoni). 
 
Għall-iskema tal-Unjoni, dan jikkonċerna l-provvisti kollha magħmula, jew mill-
istabbiliment tan-negozju, jew minn kwalunkwe stabbiliment fiss, fi Stat Membru ta’ 
konsum.  
 
Huwa importanti li wieħed jinnota li, meta persuna taxxabbli għandha stabbiliment fi 
Stat Membru, il-provvisti kollha ta’ servizzi ta’ telekomunikazzjoni, ta’ xandir jew 
servizzi pprovduti elettronikament magħmula minn dik il-persuna taxxabbli lil 
konsumaturi privati f’dak l-Istat Membru huma ddikjarati permezz tad-
dikjarazzjonijiet tal-VAT domestiċi ta’ dak l-istabbiliment, u mhux fuq il-mini One 
Stop Shop. Dan japplika għal provvisti li jsiru minn stabbilimenti ta’ persuni taxxabbli 
barra mill-Istat Membru kif ukoll mill-istabbiliment f’dak l-Istat Membru. Dan ma 

japplikax għall-Istati Membri fejn il-persuna taxxabbli għandha numru ta’ 
reġistrazzjoni tal-VAT iżda ma għandhiex l-ebda stabbilimenti fissi. 
 
Eżempju ta’ dan huwa kif ġej: 
 

• Il-persuna taxxabbli A jkollha l-uffiċċju ewlieni tagħha fir-Renju Unit, u 
stabbilimenti fissi fi Franza u l-Belġju. 

• L-uffiċċju ewlieni jagħmel provvisti ta’ servizzi ta’ telekomunikazzjoni lil 
persuni privati fi Franza u l-Ġermanja. 

• L-istabbiliment fiss jagħmel provvisti ta’ servizzi ta’ telekomunikazzjoni lil 
persuni privati fi Franza u l-Ġermanja. 

• Il-persuna taxxabbli A tiddikjara l-provvisti tagħha fil-Ġermanja permezz tad-
dikarazzjoni tal-mini One Stop Shop fir-Renju Unit, imma trid tiddikjara l-
provvisti tagħha fi Franza permezz tad-dikjarazzjoni tal-VAT tal-istabbiliment 
Franċiż fiss.  

 
2) Meta għandha tiġi sottomessa dikjarazzjoni ta-VAT ta' mini One Stop Shop? 

 
Il-persuna taxxabbli tkun meħtieġa tissottometti d-dikjarazzjoni tal-VAT tal-mini One 
Stop Shop elettronikament lill-Istat Membru ta’ identifikazzjoni fi żmien 20 jum minn 
tmiem il-perjodu ta’ rendikont.   
 
Perjodu ta' rendikont hu trimestru ta' sena kalendarja, allura l-ewwel perjodu hu mill-
1 ta' Jannar sal-31 ta' Marzu, it-tieni mill-1 ta' April sat-30 ta' Ġunju, it-tielet mill-
1 ta' Lulju sat-30 ta' Settembru, u r-raba' mill-1 ta' Ottubru sal-31 ta' Diċembru. 
 
B'hekk id-dati ta' sottomissjoni għal kull wieħed minn dawn il-perjodi huma l-
20 ta' April, l-20 ta' Lulju, l-20 ta' Ottubru u l-20 ta' Jannar. 
 
Ma hemm l-ebda tibdil fl-iskadenza għas-sottomissjoni tad-dikjarazzjoni jekk din id-
data taqa’ fuq tmiem il-ġimgħa jew festa pubblika.  
 
Il-persuna taxxabbli ma tistax tissottometti d-dikjarazzjoni tal-VAT tal-mini One Stop 
Shop qabel tmiem il-perjodu ta’ ritorn. 
 

3) X’se jiġri jekk id-dikjarazzjoni tal-VAT tal-mini One Stop Shop ma titressaqx fil-ħin? 
 

Jekk il-persuna taxxabbli ma tkunx ressqet dikjarazzjoni fi żmien 30 jum minn tmiem 
il-perjodu ta’ ritorn, l-Istat Membru ta’ identifikazzjoni għandu joħroġ tfakkira 
b’mezzi elettroniċi tal-obbligu tal-persuna taxxabbli biex tippreżenta dikjarazzjoni u 
għall-ħlas.  
 
Kwalunkwe tfakkiriet ulterjuri jinħarġu mill-Istat(i) Membu(i) ta’ konsum. Minkejja l-
ispjegazzjonijiet mogħtija fil-punt 17, id-dikjarazzjoni għandha dejjem tiġi sottomessa 
elettronikament lill-Istat Membru ta’ identifikazzjoni. Kull penali u l-imposti li 
jirrigwardaw s-sottomissjoni tard tad-dikjarazzjonijiet huma fil-kompetenza tal-Istat 
Membru ta' konsum, skont ir-regoli u l-proċeduri tagħha. 
 
Wieħed għandu jżomm f’moħħu li jekk il-persuna taxxabbli tirċievi tfakkira għal tliet 
trimestri konsekuttivi, u ma tippreżentax ir-ritorn fi żmien għaxart ijiem ta’ kull 



18 
 
 

wieħed minn dawn it-tfakkiriet li tinħareġ, hi titqies li tkun b'mod persistenti ma 
kkonformatx mar-regoli tal-iskema, u għalhekk tiġi eskluża. 
 
 
 
 

4) X'inhu speċifikament inkluż fid-dikjarazzjoni tal-VAT tal-mini One Stop Shop? 
 
Id-dettalji preċiżi huma stipulati fl-Anness III tar-Regolament ta’ Implimentazzjoni 
tal-Kummissjoni 815/2012 (riprodott hawnhekk fl-Anness 3). Essenzjalment, għal kull 
Stat Membru ta’ konsum, il-persuna taxxabbli hija obbligata li tinkludi l-provvista 
totali standard u r-rata mnaqqsa4, u l-VAT bir-rata standard u r-rata mnaqqsa (ir-rati 
tal-VAT għal kull Stat Membru jkunu ppubblikati mill-Kummissjoni). 
 

• Il-Parti 1 tad-dikjarazzjoni tal-VAT tal-mini One Stop Shop fiha informazzjoni 
ġenerali. In-numru ta’ referenza uniku huwa numru allokat mill-Istat Membru 
ta’ identifikazzjoni għal dik id-dikjarazzjoni tal-VAT. 

 
• Il-Parti 2 tad-dikjarazzjoni tal-VAT tal-mini One Stop Shop fiha informazzjoni 

speċifika għal kull Stat Membru ta’ konsum.  
 

o Il-Parti 2a hija relatata ma’ informazzjoni li tikkonċerna l-Istat Membru 
ta’ identifikazzjoni. Għall-iskema tal-Unjoni, din hija provvisti li jsiru 
mill-istabbiliment fl-Istat Membru ta’ identifikazzjoni lil dak l-Istat 
Membru ta’ konsum. Għall-iskema mhux tal-Unjoni, din hija kull 
provvista lil dak l-Istat Membru ta’ konsum.  
 

o Il-Parti 2b tikkonċerna biss l-iskema tal-Unjoni, u tirreferi għal 
provvisti li jsiru għall-istess Stat Membru ta’ konsum minn persuni 
taxxabbli mhux fl-Istat Membru ta’ identifikazzjoni (jiġifieri l-
istabbilimenti fissi fi Stati Membri oħra).   
 

o Il-Parti 2c hija t-total globali tal-provvisti kollha mill-istabbilimenti 
kollha lil dak l-Istat Membru ta’ konsum, u għal darb’oħra, tikkonċerna 
biss l-iskema tal-Unjoni. 

 
Pereżempju, jekk persuna taxxabbli twettaq provvisti fi tliet Stati Membri ta’ konsum, 
hija tkun mitluba timla l-Parti 2 tad-dikjarazzjoni tal-VAT tal-mini One Stop Shop 
tliet darbiet, darba għal kull Stat Membru ta’ konsum.   
 

5) X'mhuwiex inkluż fid-dikjarazzjoni tal-VAT tal-mini One Stop Shop? 
 

Jekk persuna taxxabbli ma tkun għamlet l-ebda provvista skont il-mini One Stop Shop 
fi Stat Membru partikolari ta’ konsum f’perjodu ta’ ritorn, allura mhux meħtieġ li 
tinkludi dak l-Istat Membru ta’ konsum fid-dikjarazzjoni tal-VAT tal-mini One Stop 
Shop, irrispettivament jekk qabel tkunx għamlet provvisti f’dak l-Istat Membru ta’ 
konsum.  

                                                 
4  F’xi każijiet, aktar minn żewġ rati tal-VAT jistgħu jkunu meħtieġa f’dikjarazzjoni tal-VAT. Dan jista’ 
pereżempju jidher fejn  Stat Membru biddel ir-rata tal-VAT rispettiva matul il-perjodu ta’ rendikont. 

Pereżempju, fl-ewwel trimestru persuna taxxabbli stabbilita fil-Ġermanja li tagħmel 
provvisti fl-Italja u fir-Renju Unit, timla l-Parti 2 tad-dikjarazzjoni darbtejn, darba għal 
provvisti fl-Italja, u darba għal provvisti fir-Renju Unit. Fit-trimestru ta' wara, l-istess 
persuna taxxabbli tagħmel biss provvisti fl-Italja. Il-persuna taxxabbli tkun biss 
meħtieġa li timla l-Parti 2 tad-dikjarazzjoni darba, għall-provvisti fl-Italja. Ma hemm 
l-ebda rekwiżit biex timla l-Parti 2 tar-ritorn li jiddettalja ż-"żero" għal provvisti fir-
Renju Unit. 
 
Barra minn hekk, provvisti eżentati fi Stat Membru ta’ konsum, li jistgħu jinkludu 
ċertu logħob tal-azzard elettroniku jew l-edukazzjoni elettronika, ma għandhomx 
ikunu inklużi fid-dikjarazzjoni tal-mini One Stop Shop. 
 

6) X’inhu n-numru ta’ referenza uniku? 
 
Ladarba l-persuna taxxabbli tkun sottomettiet id-dikjarazzjoni tal-VAT tal-mini One 
Stop Shop, tkun infurmata dwar in-numru ta’ referenza uniku tad-dikjarazzjoni. Dan 
in-numru hu n-numru li l-persuna taxxabbli għandha tagħmel referenza għalih meta 
tagħmel il-pagament korrispondenti. In-numru jikkonsisti fil-kodiċi tal-pajjiż tal-Istat 
Membru ta’ identifikazzjoni, in-numru ta’ identifikazzjoni tal-VAT individwali tal-
persuna taxxabbli, u l-perjodu tar-rendikont. 
 

7) Tista’ persuna taxxabbli tagħmel tajjeb għall-VAT fuq spejjeż tan-negozju li jkunu 
tħallsu fl-Istat Membru ta’ konsum fid-dikjarazzjoni tal-VAT tal-mini One Stop Shop? 
 
Le. Kwalunkwe VAT fuq spejjeż tan-negozju magħmula fl-Istat Membru ta’ konsum 
ma tistax tiġi kkumpensata minn provvisti dikjarati fid-dikjarazzjoni tal-VAT tal-mini 
One Stop Shop. Dawk l-ispejjeż għandhom jiġu kklejmjati permezz tal-Mekkaniżmu 
Elettroniku ta' Rifużjoni tal-VAT (skont id-Direttiva tal-Kunsill 2008/9/KE) għall-
iskema tal-Unjoni, jew it-13-il Direttiva dwar il-VAT (Direttiva tal-Kunsill 
86/560/KEE) għall-iskema mhux tal-Unjoni, jew permezz tad-dikjarazzjoni domestika 
tal-VAT jekk il-persuna taxxabbli tkun irreġistrata (iżda mhux stabbilita) fl-Istat 
Membru ta’ konsum. 

 
8) X’jiġri jekk ma jsiru l-ebda provvisti f’kwalunkwe Stat Membru ta’ konsum 

f'trimestru partikolari? 
 

Jekk persuna taxxabbli ma tagħmel l-ebda provvista lill-mini One Stop Shop fl-UE 
f’trimestru, hija meħtieġa tibgħat lura dan bil-kliem “l-ebda redditu”. 
 
F’dan is-sens, “l-ebda redditu” tfisser fil-prattika dan li ġej: Għall-iskema tal-Unjoni, 
il-persuna taxxabbli hija meħtieġa sabiex tkun kompluta fid-dikjarazzjoni tal-VAT tal-
mini One Stop Shop (ara l-Anness 3) il-Kaxxi 1 (numru ta’ identifikazzjoni tal-VAT 
individwali); 2 (il-perjodu tal-VAT) u 21 (total tal-VAT pagabbli mill-istabbilimenti 
kollha = żero), u għall-iskema mhux tal-Unjoni, hija mitluba li timla l-Kaxxi 1, 2 u 11 
(total tal-VAT pagabbli = żero). 
 

9) Persuna taxxabbli tista' tikkorreġi dikjarazzjoni?  

Kwalunkwe aġġustament għandu jsir b'korrezzjoni tad-dikjarazzjoni oriġinali u mhux 
biss permezz ta’ emenda għal kwalunkwe dikjarazzjoni aktar tard. 
 
L-Istat Membru ta’ identifikazzjoni għandu jippermetti persuni taxxabbli li jagħmlu 
korrezzjonijiet għad-dikjarazzjoni tal-VAT tal-mini One Stop Shop b’mod elettroniku, 
fi żmien tliet snin mid-data li fiha d-dikjarazzjoni inizjali kienet meħtieġa li tiġi 
ppreżentata5. L-Istat Membru ta’ identifikazzjoni mbagħad jgħaddi din il-korrezzjoni 
lill-Istat(i) Membru(i) ta’ konsum ikkonċernat(i). Kwalunkwe pagament addizzjonali 
dovut lill-Istat(i) Membru(i) ta’ konsum għandu jitħallas mill-persuna taxxabbli lill-
Istat Membru ta’ identifikazzjoni għad-distribuzzjoni. Jekk l-emenda tirriżulta 
f’rimborż mill-Istat(i) Membru(i) ta’ konsum, din l-għajnuna titħallas direttament lill-
persuna taxxabbli minn dak/dawk l-Istat(i) Membru(i).  
 
Madankollu, l-Istat Membru ta’ konsum jista’ jaċċetta korrezzjonijiet wara l-iskadenza 
ta’ dan il-perjodu ta’ tliet snin, skont ir-regoli nazzjonali tiegħu, f’liema każ il-persuni 
taxxabbli jkunu meħtieġa biex isir kuntatt mal-Istat Membru ta’ konsum direttament. 
Korrezzjonijiet bħal dawn mhumiex parti tal-iskema tal-mini One Stop Shop. 
 

10) X’jiġri jekk nota ta' kreditu titqajjem tard f'trimestru iktar tard? 
 

In-nota ta’ kreditu għandha tkun ittrattata b’aġġustament fid-dikjarazzjoni tal-VAT tal-
mini One Stop Shop għall-perjodu li fih il-provvista ġiet iddikjarata. 
 

11)  Persuna taxxabbli tista' tikkorreġi redditu negattiv? 
 

Le. Jekk titqajjem nota ta' kreditu, jew hemm xi ħlas parzjali jew non-pagament (jekk 
jiġu kkunsidrati r-regoli fl-Istat Membru ta’ konsum fuq ħelsien minn dejn mitluf), 
aġġustament għandu jsir biex id-dikjarazzjoni tal-VAT tal-mini One Stop Shop li fiha 
l-provvista oriġinali ġiet iddikjarata.  
 

12) Min għandu aċċess għall-informazzjoni tad-dikjarazzjoni tal-VAT tal-mini One Stop 
Shop? 

 
L-Istat Membru ta’ identifikazzjoni jaħżen l-informazzjoni tad-dikjarazzjoni tal-VAT 
tal-mini One Stop Shop fil-bażi tad-dejta tagħha, li tkun aċċessibbli għall-awtoritajiet 
rilevanti f’kull Stat Membru. 
 

13) F’liema munita għandha ssir id-dikjarazzjoni tal-VAT tal-mini One Stop Shop? 
 

Id-dikjarazzjoni mini One Stop Shop għandha ssir f’euro, għalkemm l-Istati Membri 
ta’ identifikazzjoni li għadhom ma adottawx l-euro jistgħu jeħtieġu li d-dikjarazzjoni 
tal-mini One Stop Shop għandha ssir fil-munita nazzjonali tagħhom. Madankollu, 
meta dawn jittrasferixxu l-informazzjoni tad-dikjarazzjoni lill-Istati Membri l-oħra, l-
ammont għandu jiġi konvertit f’euro bl-użu tar-rata tal-kambju kif ippubblikata mill-
Bank Ċentrali Ewropew fl-aħħar jum tal-perjodu ta’ rappurtaġġ. 

 
14) Dikjarazzjoni mini tal-One Stop Shop tista' tiġi ssejvjata nofs triq? 

 

                                                 
5  Dan japplika anki fejn il-persuna taxxabbli sadattant waqfet tuża l-iskema. 

Iva. Il-portali web tal-Istati Membri jippermettu lill-persuna taxxabbli biex tissejvja d-
dikjarazzjoni tal-VAT tal-mini One Stop Shop biex titlesta f’data aktar tard. 

 
15) Hu permess trasferiment elettroniku tal-fajl? 

 
Iva, portali web tal-Istati Membri jippermettu li ttella' d-dikjarazzjoni tal-VAT tal-
mini One Stop Shop permezz ta’ trasferiment elettroniku tal-fajl. 

 
16) Aġenti jistgħu jissottemettu dikjarazzjonijiet tal-VAT tal-mini One Stop Shop? 

 
L-aġenti jkunu jistgħu jippreżentaw dikjarazzjonijiet tal-VAT tal-mini One Stop Shop 
f’isem il-klijenti tagħhom f’konformità mar-regoli u l-proċeduri fl-Istat Membru ta’ 
identifikazzjoni. 
 

17) X’jiġri jekk l-ebda dikjarazzjoni tal-VAT tal-mini One Stop Shop ma tiġi sottomessa? 
 
Jekk l-ebda dikjarazzjoni tal-VAT tal-mini One Stop Shop ma ġiet sottomessa, 
minkejja t-tfakkiriet mill-Istati Membri, il-persuna taxxabbli tkun tista' tissottometti d-
dikjarazzjoni fl-Istat Membru ta’ identifikazzjoni għal tliet snin wara d-data prevista 
għas-sottomissjoni tad-dikjarazzjoni. Jekk il-persuna taxxabbli tippreżenta d-
dikjarazzjoni wara din id-data, din tiġi ppreżentata direttament lill-Istat(i) Membru(i) 
rilevanti ta’ konsum. 

Parti 3: Pagamenti  

Sfond 
 
Il-persuna taxxabbli jħallas il-VAT dovuta lill-Istat Membru ta’ identifikazzjoni. Hija tħallas 
ammont wieħed, għat-total tar-redditu (jiġifieri għal kull Stat Membru ta’ konsum). L-Istat 
Membru ta’ identifikazzjoni mbagħad jiddistribwixxi l-flus lill-Istati Membri differenti ta’ 
konsum. Skont l-iskema tal-Unjoni, l-Istat Membru ta' identifikazzjoni jżomm perċentwali ta' 
dawn il-flus sal-31 ta' Diċembru 2018 (il-perjodu ta' żamma). 
 

Dettalji speċifiċi 
 

1) Kif għandha persuna taxxabbli twettaq il-pagamenti lill-Istat Membru tagħha ta’ 
identifikazzjoni? 

 
L-Istat Membru ta’ identifikazzjoni jiddeskrivi kif għandu jsir il-pagament mill-
persuna taxxabbli. Il-pagament għandu jinkludi referenza għad-dikjarazzjoni tal-VAT 
tal-mini One Stop Shop (jiġifieri n-numru ta’ referenza uniku allokat mill-Istat 
Membru ta’ identifikazzjoni). 
 

2) Meta tkun obbligata l-persuna taxxabbli biex tħallas il-VAT pendenti? 
 

Il-pagament għandu jsir meta tingħata d-dikjarazzjoni tal-VAT tal-mini One Stop 
Shop, flimkien mar-referenza numru tan-numru uniku ta’ referenza ta' dik id-
dikjarazzjoni. Madankollu, jekk il-pagament ma jsirx meta tingħata d-dikjarazzjoni, 
għandu jsir sa mhux aktar tard minn meta r-redditu kien dovut. Bħala eżempju, jekk 
persuna taxxabbli tagħmel id-dikjarazzjoni tal-VAT tal-mini One Stop Shop fl-10 jum 
tax-xahar ta’ wara t-tmiem tal-perjodu tat-taxxa, għandha ċans sal-20 jum ta’ dak ix-
xahar biex tagħmel il-pagament. 
 
Il-persuna taxxabbli għandha tkun konxja li l-pagament ikun kkunsidrat bħala 
magħmul meta jidħol fil-kont bankarju tal-Istat Membru ta’ identifikazzjoni. Barra 
minn hekk, l-Istat Membru ta’ identifikazzjoni ma jistax joffri kwalunkwe pjan ta' 
pagament, jew mekkaniżmi simili ta’ ħlasijiet imdewma, marbuta mal-pagamenti 
skont il-mini One Stop Shop. 
 

3) X’jiġri jekk il-pagament ma jsirx? 
 
Jekk il-persuna taxxabbli jew tonqos milli tagħmel pagament, jew ma tħallasx l-
ammont kollu, l-Istat Membru ta’ identifikazzjoni għandu jibgħat tfakkira 
elettronikament fl-10 jum wara l-jum li fih il-pagament ikun dovut. 
 
Wieħed għandu jżomm f’moħħu li jekk il-persuna taxxabbli tirċievi tfakkira mill-Istat 
Membru ta' identifikazzjoni għal tliet trimestri konsekuttivi, u ma tħallasx l-ammont 
sħiħ dovut tal-VAT fi żmien għaxart ijiem ta’ kull wieħed minn dawn it-tfakkiriet li 
nħarġu, hi titqies li tkun b'mod persistenti ma kkonformatx mar-regoli tal-iskemi, u 

għalhekk tiġi eskluża, sakemm l-ammonti mhux imħallsa huma inqas minn EUR 100 
għal kull trimestru. 
 
 
 

4) X’jiġri jekk il-persuna taxxabbli xorta waħda ma tkunx ħallset il-VAT? 
 

Kwalunkwe tfakkira sussegwenti u l-passi li jittieħdu biex tinġabar il-VAT għandha 
tkun ir-responsabbiltà tal-Istat Membru tal-konsum. Jekk l-Istat Membru ta’ konsum 
jibgħat tfakkira, il-persuna taxxabbli ma tkunx tista' tħallas aktar il-VAT pendenti lill-
Istat Membru ta’ identifikazzjoni, u għanda tħallasha direttament lill-Istat Membru ta’ 
konsum. Meta l-persuna taxxabbli, minkejja dan, tħallas il-flus lill-Istat Membru ta’ 
identifikazzjoni, dawn il-flus ma jintbagħtux mill-Istat Membru ta’ identifikazzjoni 
lill-Istat Membru ta’ konsum, imma jintbagħatu lura lill-persuna taxxabbli. 
 
Kull penali u imposti li jirrigwardaw s-sottomissjoni tard tal-pagament 'il barra mis-
sistema tal-mini One Stop Shop u huma r-responsabbiltà tal-Istat Membru ta' konsum, 
skont ir-regoli u l-proċeduri tiegħu. 

 
5) X’jiġri jekk kien hemm pagament żejjed tal-ammont tal-VAT?  

 
Hemm żewġ każijiet ta’ pagament żejjed li qed isir, kif ġej: 
 

• Meta l-Istat Membru ta’ identifikazzjoni jirċievi pagament, dan huwa meta 
mqabbel ma’ dikjarazzjoni tal-VAT. Jekk dak l-Istat Membru jqis li l-ammont 
imħallas mill-persuna taxxabbli hu aktar mill-ammont fid-dikjarazzjoni tal-
VAT, l-Istat Membru ta’ identifikazzjoni jagħti lura l-ammont żejjed lill-
persuna taxxabbli skont il-leġiżlazzjoni u l-proċeduri nazzjonali. 
 

• Jekk il-persuna taxxabbli tirrealizza li seħħ xi żball fid-dikjarazzjoni tal-VAT u 
tagħmel korrezzjoni li twassal għal pagament żejjed, allura, jekk din il-
korrezzjoni hija magħmula qabel ma l-Istat Membru ta’ identifikazzjoni 
qassam il-flus lill-Istat(i) Membru(i) ta’ konsum, l-Istat Membru ta’ 
identifikazzjoni jagħti lura l-ammont imħallas żejjed. Jekk il-korrezzjoni ssir 
wara li l-Istat Membru ta’ identifikazzjoni jkun qassam il-flus lill-Istati 
Membri ta’ konsum, imbagħad l-Istat Membru ta’ konsum jirritorna l-ammont 
żejjed direttament lill-persuna taxxabbli skont il-leġiżlazzjoni u l-proċeduri 
nazzjonali tiegħu (sakemm dak l-Istat Membru ma jaqbilx mal-korrezzjoni). 
Sal-31 ta’ Diċembru 2018, l-Istat Membru ta’ identifikazzjoni jibgħat lura 
wkoll l-ammont tal-ħlas żejjed miżmum direttament lill-persuna taxxabbli 
skont il-leġiżlazzjoni u l-proċeduri nazzjonali tiegħu, ladarba l-Istat Membru 
ta’ konsum ikun qabel6 mal-emenda. 

 
Filwaqt li hi kwistjoni għall-amministrazzjonijiet nazzjonali li jiddeċiedu, il-
Kummissjoni tirrakkomanda li pagamenti żejda huma rimborżati lill-persuna taxxabbli 
fi żmien 30 jum minn meta l-amministrazzjoni tat-taxxa taqbel mal-korrezzjoni. Il-ħlas 

                                                 
6  L-Istat Membru ta’ konsum għandu jinforma lill-Istat Membru ta’ identifikazzjoni dwar  ir-rimborż li 
sar. 

lura jista’ wkoll jiġi kkumpensat kontra passiv ieħor mal-Istat Membru ta' konsum 
ikkonċernat jekk il-leġiżlazzjoni nazzjonali tippermetti dan. 
 

6) X’jiġri jekk il-persuna taxxabbli tikkoreġi d-dikjarazzjoni tal-VAT tal-mini One Stop 
Shop b’tali mod li turi li kien hemm pagament żejjed lil Stat Membru wieħed, u 
pagament insuffiċjenti tal-istess ammont lil Stat Membru ieħor? 

 
Ladarba l-korrezzjoni tiġi miftiehma, l-Istat Membru mħallas iż-żejjed huwa meħtieġ 
li jagħti lura l-flus direttament lill-persuna taxxabbli, fuq il-bażi tal-informazzjoni 
dwar id-dikjarazzjoni mini tal-VAT ikkoreġuta tal-mini One Stop Shop. Il-persuna 
taxxabbli tkun meħtieġa li tħallas il-VAT dovuta lill-Istat Membru mħallas inqas 
permezz tal-mini One Stop Shop meta ssir il-korrezzjoni. Fejn Stat Membru ta’ 
identifikazzjoni jkun irċieva ammont fir-rigward ta’ dikjarazzjoni tal-VAT li 
sussegwentement irriżulta mhux korrett (pereż. minħabba korrezzjoni li tasal 
mingħand il-persuna taxxabbli), u dak l-Istat Membru ma jkunx għadu qassam dak l-
ammont lill-Istat(i) Membru(i) ta’ konsum, l-Istat Membru ta’ identifikazzjoni għandu 
jirrimborża l-ammont żejjed direttament lill-persuna taxxabbli kkonċernata. 
 

 
7) It-tqabbil tal-pagament mad-dikjarazzjoni tal-VAT tal-mini One Stop Shop bl-użu ta’ 

numru ta’ referenza uniku 
 

Kull dikjarazzjoni tal-VAT tal-mini One Stop Shop jkollu numru ta’ referenza uniku, 
u għalhekk huwa imperattiv li meta jsir il-pagament, issir referenza għal dan in-numru. 
Jekk il-persuna taxxabbli tagħmel pagament mingħajr referenza għal dan in-numru, 
jew in-numru ta’ referenza ma jikkorrispondix mal-ebda dikjarazzjoni tal-VAT 
pendenti tal-mini One Stop Shop, l-Istat Membru ta’ identifikazzjoni jista' inizjalment 
jieħu xi passi biex tiġi ċċarata l-kwistjoni. Jekk le, jew il-kwistjoni tibqa’ mhux 
solvuta, il-pagament jingħata lura lill-persuna taxxabbli u jitqies li sar pagament tard 
jekk l-iskadenzi ta’ sottomissjoni mill-ġdid tal-pagament ma jkunux ġew rispettati. 
 

8) X’jiġri matul il-perjodu ta' żamma? 
 

Għall-perjodi għad-dikjarazzjonijiet tal-VAT tal-mini One Stop Shop mill-
1 ta' Jannar 2015 sal-31 ta' Diċembru 2016, l-Istat Membru ta' identifikazzjoni jżomm 
30 % tal-pagamenti tal-VAT li għandhom jiġu trasferiti lill-Istati Membri ta' konsum 
skont l-iskema tal-Unjoni. Mill-1 ta' Jannar 2017 sal-31 ta' Diċembru 2018, dan il-
perċentwali hu 15 % qabel ma jinżel għal 0 % mill-1 ta' Jannar 2019.   
 
Din hija miżata ta' żamma fuq pagamenti bejn l-Istati Membri biss; Ma taffettwax l-
ammont ta’ VAT li għandu jitħallas mill-persuna taxxabbli. Għalkemm il-persuna 
taxxabbli għandha tkun konxja li, meta jkunu dovuti rimborż li jirriżulta minn 
korrezzjoni, matul il-perjodu ta’ żamma huma jistgħu jirċievu pagamenti lura kemm 
minn l-Istat(i) Membru(i) ta’ konsum kif wkoll mill-Istat Membru ta’ identifikazzjoni. 

Parti 4: Mixxellanji 
 

Rekords 
 

1) X’rekords għandhom jinżammu mill-persuna taxxabbli? 
 
Ir-rekords li għandhom jinżammu mill-persuna taxxabbli huma stipulati fir-Regolament tal-
Kunsill 967/2012 (l-Artikolu 63c). Dawn jinkludu informazzjoni ġenerali bħalma huma l-Istat 
Membru ta’ konsum tal-provvista, it-tip ta’ provvista, id-data tal-provvista u l-VAT pagabbli, 
iżda wkoll aktar informazzjoni speċifika, bħal dettalji ta’ kwalunkwe pagamenti fuq il-kont u 
l-informazzjoni użata biex jiġi ddeterminat il-post fejn il-klijent huwa stabbilit, fejn għandu l-
indirizz permanenti tiegħu jew fejn normalment ikun residenti.  
 

2) Għal kemm żmien għandhom jinżammu? 
 
Dawn ir-rekords għandhom jinżammu għal 10 snin mit-tmiem tas-sena li fiha t-tranżazzjoni 
kienet magħmula, irrispettivament minn jekk għadhomx qed jużaw l-iskema jew le.  
 

3) Il-persuna taxxabbli kif tista' tagħmel dawn ir-rekords għad-dispożizzjoni tal-awtorità 
tat-taxxa? 

 
Dawn ir-rekords għandhom isiru disponibbli b’mod elettroniku, wara talba, lill-Istat Membru 
ta’ identifikazzjoni jew lil kwalunkwe Stat Membru ta’ konsum mingħajr dewmien. L-Istat 
Membru jipprovdi informazzjoni dwar kif dan għandu jsir b'mod prattiku meta r-rekords 
huma mitluba.  
 
Wieħed għandu jżomm f’moħħu li n-nuqqas biex tagħmel dawn ir-rekords disponibbli fi 
żmien xahar minn meta tasal tfakkira mill-Istat Membru ta’ identifikazzjonijitqies bħala 
nuqqas persistenti ta’ konformità mar-regoli marbuta mal-iskema u jirriżulta fl-esklużjoni 
mill-iskema. 
 

Ħruġ ta’ fatturi 
 
Fir-rigward ta’ fatturi, japplikaw ir-regoli tal-Istat Membru ta’ konsum. Għalhekk persuni 
taxxabbli jkollhom bżonn li jiżguraw li huma konxji tar-regoli rilevanti fl-Istati Membri fejn 
dawn jagħmlu provvisti lill-konsumaturi. L-informazzjoni dwar ir-regoli tal-Istati Membri 
dwar il-ħruġ ta' fatturi tkun disponibbli wkoll fuq il-websajt tal-Kummissjoni. 
 

Ħelsien minn dejn mitluf 
 

1) X’jiġri jekk Stat Membru ta’ konsum joffri ħelsien minn dejn mitluf? Dan kif jiġi 
kkunsidrat fil-mini One Stop Shop? 

 
Meta l-klijent ma jħallasx lill-persuna taxxabbli, dik il-persuna taxxabbli tista' tkun intitolata 
għal ħelsien minn dejn mitluf. F’każijiet bħal dawn, l-ammont taxxabbli għandu jitnaqqas kif 



26 
 
 

xieraq. Fil-kuntest tal-mini One Stop Shop, il-persuna taxxabbli għandha tagħmel emenda 
mal-ammont taxxabbli fid-dikjarazzjoni oriġinali tal-mini One Stop Shop, hekk kif kieku ma’ 
kwalunkwe aġġustament meħtieġ. L-Istat Membru ta' konsum hu intitolat li jiċċekkja din l-
emenda sabiex jiżgura li hija konformi mar-regoli nazzjonali tagħhom. 

Anness 1 — Il-Leġiżlazzjoni 
 

• Id-Direttiva tal-Kunsill Nru 2006/112/KE dwar is-sistema komuni ta’ taxxa fuq il-
valur miżjud (kif emendata bid-Direttiva tal-Kunsill 2008/8/KE); 

• Ir-Regolament tal-Kunsill (UE) Nru 904/2010 dwar il-kooperazzjoni amministrattiva u 
l-ġlieda kontra l-frodi fil-qasam tat-taxxa fuq il-valur miżjud (riformulazzjoni)   

• Ir-Regolament tal-Kunsill (UE) Nru 967/2012 li jemenda r-Regolament ta’ 
Implimentazzjoni (UE) Nru 282/2011 fir-rigward ta’ skemi speċjali għal persuni 
taxxabbli li mhumiex stabbiliti li huma fornituri ta’ servizzi ta’ telekomunikazzjonijiet, 
ta’ servizzi ta’ xandir jew servizzi elettroniċi lil persuni mhux taxxabbli; 

• Ir-Regolament ta’ Implimentazzjoni tal-Kummissjoni (UE) Nru 815/2012 tat-
13 ta’ Settembru 2012 li jistabbilixxi regoli ddettaljati għall-applikazzjoni ta’ 
Regolament tal-Kunsill (UE) Nru 904/2010, dwar skemi speċjali għal persuni 
taxxabbli li mhumiex stabbiliti li jfornu servizzi ta’ telekomunikazzjoni, ta’ xandir jew 
servizzi elettroniċi lil persuni mhux taxxabbli; 

• Barra minn hekk, il-Kumitat Permanenti dwar il-Kooperazzjoni Amministrattiva 
(SCAC) adotta l-ispeċifikazzjonijiet funzjonali u tekniċi.   

Anness 2 — Id-dettalji għal reġistrazzjoni  
 

Kolonna 
A 

Kolonna B  Kolonna C 

In-numru 
tal-kaxxa 

L-iskema mhux tal-Unjoni  L-iskema tal-Unjoni 

1 In-numru ta’ identifikazzjoni tal-
VAT tal-individwu allokat mill-
Istat Membru ta’ identifikazzjoni 
skont l-Artikolu 362 tad-Direttiva 
2006/112/KE7 

 Numru ta’ identifikazzjoni tal-VAT 
tal-individwu allokat mill-Istat 
Membru ta’ identifikazzjoni skont l-
Artikolu 369d tad-Direttiva 
2006/112/KE, inkluż il-kodiċi tal-
pajjiż 

2  In-numru nazzjonali tat-taxxa, 
jekk jeżisti 

  

3 Isem il-kumpanija  Isem il-kumpanija 

4 L-isem/ismijiet kummerċjali tal-
kumpanija jekk differenti minn 
isem il-kumpanija 

 L-isem/ismijiet kummerċjali tal-
kumpanija jekk differenti minn isem 
il-kumpanija 

5 L-indirizz postali sħiħ8  L-indirizz postali sħiħ9 

6 Il-pajjiż li fih il-persuna taxxabbli 
għandha l-post tan-negozju 

 Il-pajjiż li fih il-persuna taxxabbli 
għandha l-post tan-negozju, jekk ma 
jkunx fl-Unjoni 

7 L-indirizz elettroniku tal-persuna 
taxxabbli 

 L-indirizz elettroniku tal-persuna 
taxxabbli 

8 Il-websajt(s) tal-persuna taxxabbli 
meta disponibbli 

 Il-websajt(s) tal-persuna taxxabbli 
meta disponibbli 

9 Isem ta’ kuntatt  Isem ta’ kuntatt  

10 Numru telefoniku  Numru telefoniku 

11 In-numru tal-IBAN jew tal-OBAN  In-numru tal-IBAN 

12 In-numru tal-BIC  In-numru tal-BIC 

                                                 
7 Għandu jkun segwit il-format: EUxxxyyyyyz fejn: xxx huwa n-numru bi tliet ċifri tal-ISO tal-Istat 
Membru ta';  identifikazzjoni; yyyy huwa n-numru b’ħames ċifri assenjat mill-Istat Membru ta' 
identifikazzjoni; u z huwa  ċifra ta' kontroll. 
8 Jekk hemm kodiċi postali għandu jiġi indikat 
9 Jekk hemm kodiċi postali għandu jiġi indikat 

13.1   In-numru(i) ta’ identifikazzjoni tal-
VAT tal-individwu jew jekk mhux 
disponibbli, in-numru(i) ta’ 
referenza tat-taxxa allokat(i) mill-
Istat(i) Membru(i) li fih il-persuna 
taxxabbli għandha stabbiliment(i) 
fiss(i)10 minbarra dawk fl-Istat 
Membru ta’ identifikazzjoni 

14.1   L-indirizz(i) postali sħiħ/sħaħ u l-
isem/ismijiet kummerċjali tal-
istabbilimenti fissi11 minbarra dawk 
fl-Istat Membru ta’ identifikazzjoni 

15.1   In-numru(i) ta’ identifikazzjoni tal-
VAT allokat(i) mill-Istat(i) 
Membru(i) bħala persuna taxxabbli 
mhux stabbilita.12 

16 Dikjarazzjoni elettronika li l-
persuna taxxabbli mhijiex 
irreġistrata għall-VAT fl-Unjoni 

  

17 

 

Id-data ta’ meta bdiet tintuża l-
iskema13 

 Id-data ta’ meta bdiet tintuża l-
iskema14 

18 Id-data tat-talba li għandha tiġi 
rreġistrata fl-iskema mill-persuna 
taxxabbli 

 Id-data tat-talba li għandha tiġi 
rreġistrata fl-iskema mill-persuna 
taxxabbli 

19 Id-data tad-deċiżjoni ta’ 
reġistrazzjoni mill-Istat Membru 
ta’ identifikazzjoni  

 

 

 Id-data tad-deċiżjoni ta’ 
reġistrazzjoni mill-Istat Membru ta’ 
identifikazzjoni  

20   Indika jekk il-persuna taxxabbli 
hijiex grupp tal-VAT15 

21 In-numru(i) ta’ identifikazzjoni 
tal-VAT tal-individwu allokat(i) 
mill-Istat Membru ta’ 

 In-numru(i) ta’ identifikazzjoni tal-
VAT tal-individwu allokat(i) mill-
Istat Membru ta’ identifikazzjoni 

                                                 
10 Fejn hemm iktar minn stabbiliment wieħed fiss, uża l-Kaxxa 13.1, 13.2, eċċ. 
11 Fejn hemm iktar minn stabbiliment wieħed fiss, uża l-Kaxxa 14.1, 14.2, eċċ. 
12 Fejn hemm aktar minn numru ta’ identifikazzjoni tal-VAT wieħed allokat mill-Istat(i) Membru/i, bħala 
persuna taxxabbli mhux stabbilita, uża l-Kaxxa 15.1, 15.2 eċċ. 
13 Dan jista' jkun f’ċerti każijiet limitati qabel id-data ta’ reġistrazzjoni fl-iskema. 
14 Dan jista' jkun f’ċerti każijiet limitati qabel id-data ta’ reġistrazzjoni fl-iskema.  
15 Din hija sempliċiment kaxxa li għandha tiġi mmarkata iva/le.  

identifikazzjoni skont l-
Artikoli 362 jew 369d tad-
Direttiva 2006/112/KE jekk qabel 
kienet użata waħda mill-iskemi. 

skont l-Artikoli 362 jew 369d tad-
Direttiva 2006/112/KE jekk qabel 
kienet użata waħda mill-iskemi. 

Anness 3 — Id-Dettalji tad-dikjarazzjonijiet tal-VAT tal-mini 
One Stop Shop. 
 

Parti 1: Informazzjoni ġenerali 

Kolonna 
A 

Kolonna B  Kolonna C 

In-numru 
tal-kaxxa 

L-iskema mhux tal-Unjoni  L-iskema tal-Unjoni 

In-numru ta’ referenza uniku16: 

1 In-numru ta’ identifikazzjoni tal-
VAT ta’ individwu allokat mill-
Istat Membru ta’ identifikazzjoni 
skont l-Artikolu 362 tad-Direttiva 
2006/112/KE  

 In-numru ta’ identifikazzjoni tal-
VAT ta’ individwu allokat mill-Istat 
Membru ta’ identifikazzjoni skont l-
Artikolu 369d tad-Direttiva 
2006/112/KE, inkluż il-kodiċi tal-
pajjiż 

2 Il-perjodu tal-VAT17  Il-perjodu tal-VAT18 

2a Id-data tal-bidu u data tat-tmiem 
tal-perjodu19 

 Id-data tal-bidu u data tat-tmiem tal-
perjodu20 

3 Munita   Munita 

Parti 2: Għal kull Stat Membru ta’ konsum fejn hija dovuta l-VAT21 

  2a) Il-provvisti mwettqa mill-post 
tan-negozju jew mill-istabbiliment 
fiss fl-Istat Membru ta’ 
identifikazzjoni 

4.1 Il-kodiċi tal-pajjiż tal-Istat 
Membru ta’ konsum 

 Il-kodiċi tal-pajjiż tal-Istat Membru 
ta’ konsum 

                                                 
16 In-numru ta’ referenza uniku kif allokat mill-Istat Membru ta’ identifikazzjoni jikkonsisti mill-kodiċi 
tal-pajjiż tal-Istat Membru ta' identifikazzjoni/in-numru tal-VAT/il-perjodu — jiġifieri GB/xxxxxxxxx/Q1.yy + 
żid il-ħin irreġistrat għal kull verżjoni. In-numru jingħata mill-Istat Membru ta’ identifikazzjoni qabel it-twassil 
tar-redditu lill-Istati Membri l-oħra kkonċernati. 
17 Għandu x’jaqsam mat-trimestri kalendarji: Q1.yyyy –Q2.yyyy –Q3.yyyy Q4.yyyy 
18 Għandu x’jaqsam mat-trimestri kalendarji: Q1.yyyy –Q2.yyyy –Q3.yyyy Q4.yyyy 
19 Għandha timtela’ biss f’każijiet fejn il-persuna taxxabbli tippreżenta aktar minn dikjarazzjoni waħda 
tal-VAT għall-istess trimestru. Tirrigwarda l-jiem kalendarji: jj.xx.ssss — jj.xx.ssss. 
20 Għandha timtela’ biss f’każijiet fejn il-persuna taxxabbli tippreżenta aktar minn dikjarazzjoni waħda 
tal-VAT għall-istess trimestru. Tirrigwarda l-jiem tas-sena kalendarja: jj.xx.ssss — jj.xx.ssss. 
21 Fejn ikun hemm aktar minn Stat Membru wieħed ta’ konsum (jew jekk fi Stat Membru wieħed ta’ 
konsum kien hemm bidla fir-rata tal-VAT fin-nofs ta’ trimestru), uża l-Kaxxa 4.2, 5.2, 6.2 eċċ. 

5.1 Ir-rata tal-VAT standard fl-Istat 
Membru ta’ konsum 

 Ir-rata tal-VAT standard fl-Istat 
Membru ta’ konsum 

6.1 Ir-rata tal-VAT imnaqqsa fl-Istat 
Membru ta’ konsum 

 Ir-rata tal-VAT imnaqqsa fl-Istat 
Membru ta’ konsum 

7.1  L-ammont taxxabbli bir-rata 
standard 

 L-ammont taxxabbli bir-rata 
standard 

8.1 L-ammont tal-VAT bir-rata 
standard 

 L-ammont tal-VAT bir-rata standard 

9.1 L-ammont taxxabbli bir-rata 
mnaqqsa 

 L-ammont taxxabbli bir-rata 
mnaqqsa 

10.1 L-ammont tal-VAT bir-rata 
mnaqqsa 

 L-ammont tal-VAT bir-rata 
mnaqqsa 

11.1 L-ammont totali tal-VAT pagabbli  L-ammont totali tal-VAT pagabbli 
għall-provvista ta’ servizzi mwettqa 
mill-post tan-negozju jew minn 
stabbiliment fiss fl-Istat Membru ta’ 
identifikazzjoni 

  2b) Il-provvisti mwettqa minn 
stabbilimenti fissi mhux fl-Istat 
Membru ta’ identifikazzjoni22 

12.1   Il-kodiċi tal-pajjiż tal-Istat Membru 
ta’ konsum 

13.1   Ir-rata tal-VAT standard fl-Istat 
Membru ta’ konsum 

14.1   Ir-rata tal-VAT imnaqqsa fl-Istat 
Membru ta’ konsum 

15.1   In-numru ta’ identifikazzjoni tal-
VAT tal-individwu, jew jekk mhux 
disponibbli n-numru ta’ referenza 
tat-taxxa, allokat mill-Istat Membru 
ta’ stabbiliment fiss, inkluż il-kodiċi 
tal-pajjiż 

16.1   L-ammont taxxabbli bir-rata 
standard 

17.1   L-ammont pagabbli tal-VAT bir-rata 

                                                 
22 Meta hemm aktar minn stabbiliment wieħed, uża l-Kaxxa 12.1.2, 13.1.2 14.1.2 eċċ. 

standard 

18.1   L-ammont taxxabbli bir-rata 
mnaqqsa 

19.1   L-ammont pagabbli tal-VAT bir-rata 
mnaqqsa 

20.1   L-ammont totali tal-VAT pagabbli 
għall-provvista ta’ servizzi mwettqa 
minn stabbiliment fiss mhux fl-Istat 
Membru ta’ identifikazzjoni. 

  2c) It-total komplessiv għall-post 
tan-negozju jew għall-
istabbiliment fiss fl-Istat Membru 
ta’ identifikazzjoni, u għall-
istabbilimenti fissi kollha fl-Istati 
Membri l-oħra kollha 

21.1   L-ammont totali tal-VAT pagabbli 
mill-istabbilimenti kollha 
(Kaxxa 11.1 + Kaxxa 11.2… + 
Kaxxa 20.1 + Kaxxa 20.2…)  

